
 
 
 
 
 
 
 
 

Inungnut Tuhaqtitaujukhaq 

Nunarjuami Tin’nguklirnirmun Ublua 2025 

Aullaqtirvia Ublua:  Taaqhivalirvia 24, 2025 
Nutqarvikhaa Ublua: Taaqhivalirvia 28, 2025 
Nunavunmi-tamaat 120 sec 

 

Nunarjuami Tin’nguklirnirmun Ublunga aulaniaqtuq uvani ukiumi Hivulliunmi, 

Taaqhivalirvia 28 mi. Uvani ukiumi pidjutigijaat, "Ti’ngukliurniq: Naitiqtiqta", 

naunaijaqhimajut ihariahungniq piijariami maniliqidjutit, inungmiunikkut, auladjutikkutlu 

ajuqhautit, taafumamiklu aulahimmaagutaa, ajuqhautigivaktaat tin’nguqlirnirmik 

piingnahuaqhugu tin’ngukkutlu kaansuqtailidjutit. 

Una nunarjuami piumaniit ilitturipkaijumajut hiamitiqtunun tingukliurnirmun, 

aqhuuqhainik pittailinikkut, pitqunikkutlu ihivriuqhinikkut, piliurlunilu 

ihumaliutqiqtaujuqhanik nutqaqtittijaami tin’ngukliurniq.  Imaalu, paqitlugit miliannik 

inungnik inuujut hiamitiqtuqaqtunut aanniarunmik ilitturinggittutlu qanurinmanggaatigut, 

amigaiqjuummiklugitlu pijaangnikkut munarinikkut, ilaudjutigilugit kivraqtuutit piiriami 

tin’nguklurniq imaatun pilutik inungnut aanniaqtailinirmun aqhuuhalutik tikiliktumun 

2030. 

Havagvia Munarhiliqiijitkut pitqujut Nunavunmiut ihivriuqtaujaamingnik, havauhiktaulutik 

kapurhiktaulutiklu annaktaujaami inuuhini, ikiqlijuummiklugit nutaat aanniarutit 

nakuuhivalliajaamilu inuuhirinnaktumik nunallaamingni. 

Tin’ngurlirnik puvipkaivaktuq tigungmi munaqtaunggitpatlu, nakuunggiqtiqtait nakuujun 

tin’ngurmi cells.  Mihingnautait tingukliurniq ilitarnaittut kihimi imaa inniarungnaqhijut:  

• Mirian’nguhungniq imaalu/imaaluunniit miriaqlutik.  

• Nirijumahuaqluirniq. 

• Uviniit quriitanguqhutik (quriitanguqhutik uviniit iingnutlu). 

• Uviniq aupajaangguqtuq imaalu/imaaluunniit kukulaqijuq. 

• Ihuqhijuq-kalaa qurmi. 

• Fluuktut mihingnautilik unaguhuktun kidjaqtuqluunniit. 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviivitigun uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Kanatami, pingahut atuqtauluaqtut hiamitiqtut tinguqliqutit A, B, unalu C. Tin’nguqlurniq 

B kapuutit tunijaujut inuuvingminut, attauhiq nainilu tatqiqhiutit tamainun 

Nunavunmiunun Tinguklungnirmunlu A kapuqhirnirmun pitqujaujut tingmigaangamik 

kitunun nunaqjuanun. Havautikhaittuq kapuutikhamik taffumunga aanniarunmut 

tin’nguqlirnirmik C.   

Tingukliurniq A hiamitiqtaaqtuq halumailrukkut niqinik, imakkut, aktuqhugitluuniin 

aanniarutiqaqtut anait. Aanniaqtailitikhat uaqattarlugit algakkit quijaqturuiruvit, 

makkaqtuiguvit, upalun’ngaijaqtinnatinlu nirinahuaguvitluunniit niqiniq, maliklugitlu 

atuqtauvaktut qajarnaitkutiqhat niqinut.  

Tin’ngurliurniq B C lu pidjutittaaqtut talvuunatigut: 

• Hapummidjutiqangittukkut qanikkun, itikkun, imaaluunniit uttukkun nuliarutini; 

• Atuqatigiiqtuni an’ngajaangnaktuniq hanalgutait taapkuatut mitqutit pumptutlu ittut 

mitqutit. 

• halummaqtauhimangittun kaujaliurutin timimiluunniit kappuutikkun in’ngilrutit. 

• Aungmit aungmut aktuqtauhimajunut. 

• Igluqatigiiqtut. 

• Hin’ngaijaqtuq biibinnuamun nutaraniliqtillugu. 

Pittailijaaqtat hiamitirnia tingurlirnirmik aadlatlu nuliangnikkut hiamitpaktut aannialaqutit 

(STIs) imaa: 

• Aturnirmik puunik avuudjutingidjutikhanikluunniit. Puut, igliarmut puut ukuallu 

kinitirutillu akiittut munarhitkunni aadlanilu humiittuni nunallaani Nunavunmi. 

• Ihivriuqhiqattaqpaklutin STI-nun nuliaqtinnatin nutaami piqatimi(ni). 

Ihivriuqhiqpaklutin ilvin piqatin(titit) nuliaruffi aallamik iliffiungittumik. 

Ihivriuqtauvaklutin aturaluaqhimaguvin puunik. 

Pulaaqlugit nunalaani munarhitkut ihivriuqtaujaangat kapukhigianganiklu. 

Naunaittiagumaguvit nuliangnikkut aanniaqtailinirmun, uqaqvigilugu nunaffingni munarhi 

talvunggaulutinluunniit qaritaujakkuugutaa Pittiaqtun’nga qaritaujakkuugutaannut. 

### 

Tuhaqtipkainikkut Uqarvigijakhaq: 

Charmaine Deogracias  
Atan’ngujaq Tuhaqtipkaijini  
Aanniaqtailinirmut Havagvia  
867-975-5712  
cdeogracias@gov.nu.ca 

https://www.irespectmyself.ca/
mailto:cdeogracias@gov.nu.ca

